
క. నీ కితరభయంబులు రా

నీక మెలంగుదునటంచు హితవుఁగఱపి బి

బ్బోకిని యతనికి వ్యయమున

కై కొంతపదార్థ మిచ్చి యనిచెన్ బురికిన్. 297


వ. ఇట్లతనిఁ బ్రియపూర్వకంబుగా నాదరించి సెలవొసంగి క్రమ్మరఁ దనయిల్లు చేరె నివ్విధంబునఁ దత్పాదుకాసామర్థ్యంబున. 298


క. కేళీవనమున సముచిత

కాలంబున నతనితోడఁ గంతురణక్రీ

డాలలితసౌఖ్యవారిధి

నా లోలమృగాక్షి యోలలాడుచునుండెన్. 299

క. ఆ సుప్రభ సంగీతక

ళాసరసత గలదియౌట లలితముగ సము

ల్లాసమున వీణమీటుచుఁ

జేసెన్ గానంబు సౌధశిలలు స్రవింపన్. 301


క. సురపథమున నపుడొక ముని

యరుగుచు నిజగాననిస్వనాకర్ణనవి

స్ఫురితానందంబున నట

కరుదెంచిన లేచి చూచి యతనికి మ్రొక్కెన్. 302

